
3. runda damas 30+ 3. ligia:  

Zizers – Trun/ 6:0 

Gia per la tiarza ga havein cletg cun l’aura, igl ei ein bellezia di! Baul la 

damaun essan semessas sin via enviers Zezras, quella ga mo en quarter. 

Cu nus essan arrivadas spitgavan nossas adversarias gia sin nus. Oz 

hagien aunc duas equipas da dar suenter nus e nus stueien entscheiver ad 

uras ils giugs. Senza in cafè. Bien pia, cun quater plazs havein lu era gest 

entschiet tuts quater giugs. Plein curascha essan serendidas sils plazs.  

L’Erna ha puspei stuiu crer vidlunder e dar sco numera 1. Suenter in dir 

cumbat sin 3 sets e cun tiebreak ha ei deplorablamein tuttina buca 

tunschiu per il punct. La Gaby ha dau sco numera 2 ed era ella ha stuiu 

schar leu il punct. Sco numera 3 ha la Vica dau. Era ella ha giu in dir giug 

e la finala ha ei dau la decisiun el tiebreak dil secund set en favur per 

l’equipa da Zezras. Cun la finamira da buca ir a casa cun in velo sun jeu 

serendida sil plaz sco numera 4. La finamira hai jeu contonschiu, mo il 

punct per noss’equipa hai stuiu schar leu.  

Era ils puncts dils dubels, Erna e Vica (1), Gaby e Petra (2) havein buca 

saviu prender a casa. Donn!  

Persuenter havein gudiu ina buna tschavera cun apéro e schizun in cafè 

tiel dessert. Cun venters pleins essan serendidas encunter casa. Engraziel 

fetg a nossa chauffeusa Erna per menar nus saunamein puspei a Trun. 

L’autra ga havein ils giugs a casa e lu sperein da saver tener cheu ils 

puncts. 

 


